Meta fis-16 ta’ Settembru 1947 giet kostitwita
1-Ghaqda Nazzjonali Kazini tal-Banda, mill-ewwel
bdiet tissejjah ‘l-ghaqda tal-ghaqdiet’ u r-raguni
hija wahda sempli¢ci u c¢ara ghaliex missirijietna
riedu li l-kazini tal-Banda jkollhom vu¢i wahda li
titkellem ghalihom b’mod kollettiv. Dan minkejja
li dak iz-Zmien l-ghaqdiet tal-Banda kellhom hafna
influwenza. Bizzejjed infakkar li huma kienu 1-vucéi
tal-poplu, ta’ dawk li ma kinux nobbli jew proprjetarji
ta’ artijiet. Fil-fatt il-kazini tal-Banda kienu involuti
fil-bidu tas-seklu l-iehor fil-kwistjoni tal-lingwa, kif
ukoll fil-mixja tal-izvilupp kostituzzjonali ta’ pajjizna.

Hekk ukoll fil-festi sbieh taghna. Is-soc¢jetajiet tal-
Banda kienu u ghadhom minn ta’ quddiem nett sabiex
jorganizzaw flimkien ma’ entitajiet ohra, b’mod
partikolari I-parroc¢i taghna, dak li ghalina 1-Maltin u
I-Ghawdxin huma okkazjonijiet ta’ ¢elebrazzjonijiet
komunitarji kemm fuq bazi ta’ belt u rahal imma
wkoll bhala familja; kemm jekk tkun soc¢jeta tal-banda
imma anke jekk tkun in-nukleu ta’ familja individwali
li hija I-pedament ta’ kull so¢jeta bhal taghna.

Tajjeb wiehed ifakkar li l-ewwel decizjonijiet
li ttiehdu fi hdan ‘l-Ghaqda tal-ghaqdiet’ kien li
jkun hemm bord provizorju ta’ surmastrijiet sabiex
flimkien ifasslu l-ahjar grammatika muzikali ghat-
taghlim tal-muzika. Mieghu giet ukoll kostitwita
struttura sabiex dawk l-istudenti jew allievi l-aktar li
jippromettu jinghataw boroz ta’ studju halli jkomplu
jipperfezzjonaw il-kapacitajiet taghhom. Din t-triq qed
nergghu nagbduha bix-xoghol li ged isir mill-Ghaqda
Nazzjonali Kazini tal-Banda flimkien mal-membri
taghha. L-GHNKB b’kollaborazzjoni shiha mad-
Direttorat tal-Kultura u mal-MCAST, ged tahdem fuq
il-kurrikulu komuni u t-taghlim tieghu halli jinghata
r-rikonoxximent formali mill-Awtoritajiet Edukattivi
lic-centri tat-taghlim tal-muzika fil-kazini taghna.

Dan ged ikun maghqud mal-masterclasses
mghallma mill-professjonisti internazzjonali li diga
saru u l-hsieb hu li dawn jitkomplew sabiex il-livell tal-
muzika jkompli joghla kif deher fil-kuncert ¢elebrattiv
tal-75 anniversarju tal-GHNKB li sar fil-Kon-
Katidral ta’ San Gwann fl-24 ta’ Frar 2023. Kuncert

tal-oghla livell u ec¢ezzjonali
kif gie deskritt minn kull
min attenda dakinhar. Dan
kien l-ewwel kuncert mill-
Malta Symphonic Band u
l-awguri hu li nkomplu f’din
t-triq halli ndahhlu mill-gdid
kultura bandistika ta’ livell
gholi imma aktar minn hekk, nergghu nkattru sens
ta’ appartenenza li tant huwa fundamentali f’socjeta
li trid thares l-identita taghha.

Huwa importanti li bhala komunita nharsu u
naghtu sostenn lis-soc¢jetajiet tal-banda mhux biss
fil-jiem tal-festa, 1i huwa ferm importanti, imma
s-sostenn ghandu jkun wiehed kostanti billi wiehed
jaghti ftit hin biex jghin b’mod volontarju I-hidma tal-
kazin. Dan nghidu ghaliex il-hajja ta’ kull kazin hija
msejsa fuq element qawwi ta’ volontarjat. Ftit hidma
volontarja hija fiha nnifisha sens ta’ sodisfazzjon u turi
wkoll impenn komunitarju u sens ta’ appartenenza.
Ghandna nkunu ahna nfusna li nersqu ’1 quddiem
biex nghinu u naghtu kontribut kif ged nerga’ nara
zghazagh impenjati biex dak li lkoll jaghmilna Maltin
- il-festi u l-kazini taghna ma joghtrux. Ghaliex id-
diffikultajiet jezistu u huwa biss bil-hidma ta’ kull
wiehed minna li nistghu nharsu dan il-patrimonju
kulturali li jaghtina identita bhala poplu.

Ghalhekk inheggeg 1i I-festi taghna jibqghu
jinghataw libsa xierqa li turi fuq kollox Il-aspett
religjuz li huwa s-sisien ta’ kull festa flimkien mal-
gima popolari u komunitarja li taghmilna Ghawdxin
u Maltin. Ma ghandniex inhallu s-sinifikat sabih
tal-festi jittappan u jittebba’ b’aspetti ohra li ma
ghandhom x’jagsmu xejn mas-sinifikat vera tal-festa
taghna. Dan nistghu naghmluh billi nkunu ahna stess
li nixprunaw is-sabih u nbieghdu mill-festi taghna
dak kollu li ma jaghmlilniex gieh bhala poplu. Irridu
nkunu ahna bhala poplu matur u responsabbli u b’veru
sens ta’ appartenza li naraw li l-festi taghna jibqghu
okkazjoni ta’ gima religjuza u komunitarja.

F’ismi u f’isem 1-Ezekuttiv tal-Ghaqda Nazzjonali
Kazini tal-Banda, nawgura festa sabiha u xierqa.

